
	Paunawa sa Pagkolekta ng Pribadong Impormasyon – Disability Gateway

	Ang Kagawaran ng Serbisyong Panlipunan (ang Kagawaran) ay responsable para sa Disability Gateway sa ngalan ng Pamahalaan ng Australya.

	Ang Paunawa sa Pagkolekta ng Pribadong Impormasyon na ito ay nagpapaliwanag kung paano pamamahalaan ng Kagawaran ang personal na impormasyon sa ilalim ng mga inisyatibo ng Pamahalaan ng Australya:

	· Serbisyo ng Disability Gateway – telepono 1800 643 787, email, at web-chat (ang Serbisyo)

	· Website ng Disability Gateway – https://www.disabilitygateway.gov.au/ (ang Website).

	Ang Departamento ay nakatuon sa pagprotekta ng iyong privacy alinsunod sa Privacy Act 1988 (Cth) (the Privacy Act), kabilang ang 13 Prinsipyong Pang-Privacy ng Australya (APPs) na nakapaloob sa batas na ito.

	Ang Serbisyo ay inihahatid ng The Benevolent Society, sa ngalan ng Pamahalaan ng Australya sa pamamagitan ng Kagawaran. Sa Paunawa sa Pagkolekta ng Pribadong Impormasyon na ito, ang mga salitang ‘kami’, ‘amin’, at ‘namin’ ay tumutukoy sa Department of Social Services, The Benevolent Society, at anumang iba pang kontratista o tagapagbigay ng serbisyo na nakatalaga sa paghahatid ng Serbisyo.

	Kanino naaangkop ang Paunawa sa Pagkolekta ng Pribadong Impormasyon na ito?

	Ang Paunawa sa Pagkolekta ng Pribadong Impormasyon na ito ay naaangkop sa lahat ng indibidwal na maaaring makolektahan namin ng personal na impormasyon habang ibinibigay ang Serbisyo. Kabilang dito ang:

	· mga taong may kapansanan na nakikipag-ugnayan sa amin upang humingi ng impormasyon o tulong sa pag-uugnay sa mga serbisyong pangkapansanan;

	· pamilya at mga kaibigan ng mga taong may kapansanan;

	· mga tagapag-alaga ng mga taong may kapansanan; at

	· mga organisasyon at tagapagbigay ng serbisyo na aktibo sa sektor ng kapansanan.

	
Anong uri ng impormasyon ang aming kinokolekta?

	Kinokolekta namin ang sumusunod na personal na impormasyon tungkol sa iyo, kung pipiliin mong ibigay ito sa amin:

	· ang iyong pangalan, mga detalye sa pakikipag-ugnayan, lokasyon (postcode), at impormasyon mula sa iyong pakikipag-ugnayan sa amin.

	Maaari mong gamitin ang Serbisyo nang hindi nagpapakilala o sa pamamagitan ng paggamit ng alyas (ibig sabihin, pekeng pangalan). Gayunpaman, maaaring hindi laging posible na maibigay ang lahat ng bahagi ng Serbisyo kung hindi ka magpapakilala o gagamit ng alyas.

	Bakit kami nangongolekta ng personal na impormasyon?

	Kinokolekta namin ang iyong personal na impormasyon upang maihatid ang Serbisyo sa iyo. Kung hindi mo ipagkakaloob ang iyong personal na impormasyon, maaaring maging limitado ang aming kakayahang magbigay ng sapat na tulong sa iyo.

	Kung ibibigay mo sa amin ang iyong personal na impormasyon, o kung pinahintulutan mo ang ibang tao na ibigay ito sa amin, ang impormasyong ito ay kokolektahin, gagamitin, itatago, at isisiwalat alinsunod sa Privacy Act.

	Paano namin kinokolekta ang iyong personal na impormasyon?

	Maaaring makolekta ang personal na impormasyon kapag ikaw, o ang isang taong kumakatawan sa iyo, ay nakipag-ugnayan sa Disability Gateway sa pamamagitan ng contact centre phone 1800 643 787, web-chat, o web-form/email upang humiling ng impormasyon tungkol sa mga serbisyong pangkapansanan. Kapag nakipag-ugnayan ka sa Disability Gateway sa alinman sa mga pamamaraang ito, ikaw ay nakikipag-ugnayan sa The Benevolent Society, na siyang nagpapatakbo ng Disability Gateway sa ngalan ng Kagawaran.

	Hihingin ng mga kawani ng The Benevolent Society ang iyong pahintulot upang mangolekta at mag-imbak ng personal na impormasyon tungkol sa iyo bago itala ang anumang detalye ng iyong pakikipag-ugnayan sa Disability Gateway.

	Sa pagbibigay mo ng iyong personal na impormasyon sa amin (kabilang na ang anumang sensitibong impormasyon tulad ng tungkol sa iyong kapansanan), ikaw ay pumapayag na kolektahin, gamitin, isisiwalat, at pangasiwaan ng Departamento ang impormasyong ito ayon sa nakasaad sa Paunawa sa Pagkolekta ng Pribadong Impormasyon na ito. Makikita mo sa ibaba ang karagdagang impormasyon tungkol sa kung kanino maaaring ibahagi ang iyong personal na impormasyon.

	Ano ang layunin ng paggamit namin ng personal na impormasyon?

	Kinokolekta at ginagamit namin ang iyong personal na impormasyon (na maaaring may kasamang sensitibong impormasyon) upang maibigay namin ang Serbisyo at matugunan ang aming mga legal na obligasyon. Halimbawa, maaari naming gamitin ang iyong personal na impormasyon (kung pipiliin mong ibigay ito) upang sagutin ang iyong mga tanong at puna, o upang iugnay ka sa isang serbisyo na makatutulong pa sa iyo.

	Sa kabuuan, ginagamit at ibinabahagi din namin ang iyong personal na impormasyon upang:

	· tukuyin ang mga uso o kalakaran ng paggamit;

	· maghatid ng akma at angkop ayon sa pangangailangan ng indibidwal na Serbisyo;

	· tumulong sa amin sa pamamahala ng mga pamantayan ng aming Serbisyo; at

	· sumunod sa aming mga legal na obligasyon.

	Maaari naming gamitin ang impormasyong hindi matutukoy ang pagkakakilanlan ng sinuman upang mapahusay ang Disability Gateway, para sa mga ulat at pagsusuri ng Serbisyo at iba’t ibang bahagi nito. Ang impormasyong hindi na makikilala ay maaari ring gamitin sa mga akademikong artikulo at presentasyon sa mga kumperensya.

	Itinatala namin ang mga tawag sa Serbisyo para sa pagsusuri ng kalidad at pagsasanay ng aming mga tauhan. May karapatan kang tumanggi na maitala ang iyong tawag.

	Kung makipag-ugnayan ka sa amin online sa pamamagitan ng web-chat, pinananatili namin ang tala o kopya ng pag-uusap upang mapahusay ang aming serbisyo. Kung hindi mo nais na itabi ang kopya ng inyong pag-uusap, maaari mong sabihin ito sa tagapayo na nakikipag-ugnayan sa iyo online.

	Itinatago lamang namin ang personal na impormasyon hangga’t kinakailangan upang maibigay sa iyo ang Serbisyo at matugunan ang aming mga legal na obligasyon. Kapag hindi na ito kinakailangan para sa mga layuning ito, ginagawa namin ang makatuwirang hakbang upang sirain o tuluyang alisin ang pagkakakilanlan nito.

	Anumang personal na impormasyon na hawak ng The Benevolent Society o ng mga kontratista at tagapagbigay ng serbisyo nito kaugnay ng Serbisyo ay itinatago sa ngalan ng Department of Social Services upang maibigay namin ang Serbisyo. Kung ang The Benevolent Society ay titigil sa pagbibigay ng Serbisyo sa ngalan ng Departamento at/o sa utos ng Departamento, ang personal na impormasyon ay ililipat sa Departamento o sa mga kontratistang itatalaga ng Departamento upang ipagpatuloy ang Serbisyo.

	Kanino namin ibinabahagi ang personal na impormasyon?

	Maaaring kailanganin naming ibahagi ang iyong personal na impormasyon sa iba. Pangangalagaan namin ang iyong impormasyon sa pamamagitan ng pagsasagawa ng lahat ng makatuwirang hakbang upang matiyak na ang anumang pagbabahagi nito ay alinsunod sa Privacy Act at sa alituntunin ng Office of the Australian Information Commissioner.

	Ang iyong personal na impormasyon ay maaaring ibahagi sa The Benevolent Society, sa Departamento, at sa mga kontratista at tagapagbigay ng serbisyo na nakatalaga upang magbigay ng Serbisyo (na sama-samang tinutukoy bilang Contracted Service Providers). Kapag may mga kinontratang tagapagbigay ng serbisyo, sila ay may obligasyong sumunod sa mga patakaran ng seguridad at pagiging kumpidensyal, at may mga kasunduang kontraktwal upang matiyak ang kanilang pagsunod sa mga obligasyong ito.

	Maaari rin naming isiwalat ang personal na impormasyon sa mga ikatlong partido kung ito ay kinakailangan ayon sa batas. 

	Maaaring ibahagi ang impormasyong hindi matutukoy ang pagkakakilanlan ng sinuman sa mga katuwang sa pananaliksik.

	Pagbabahagi ng impormasyon sa ibang bansa

	Karaniwan, hindi namin ibinabahagi ang personal na impormasyon sa ibang bansa. Hihingin ng The Benevolent Society ang iyong pahintulot kung balak nitong isiwalat ang iyong personal na impormasyon sa labas ng bansa. 

	Maaaring may mga pagkakataon kung saan kinakailangang ililipat o isisiwalat ng Departamento ang iyong personal na impormasyon sa labas ng bansa. Kung naaangkop, ito ay isasagawa alinsunod sa Privacy Act. Makikita mo ang karagdagang impormasyon sa privacy policy ng Departmento.

	Paano mo maa-access o maitama ang personal na impormasyong may kaugnayan sa iyo?

	Sinisikap naming tiyakin na ang personal na impormasyong aming kinokolekta, ginagamit, at ibinabahagi ay tama, kumpleto, napapanahon, at may kaugnayan. Puwede kang humiling na makita o itama ang personal mong impormasyon na hawak namin tungkol sa iyo. Karaniwan naming ibinibigay sa iyo ang akses sa iyong personal na impormasyon kung ito ay posible, at kami ay gagawa ng makatuwirang hakbang upang itama ang anumang impormasyong mali o hindi na napapanahon. Maaari kang makipag-ugnayan sa amin sa pamamagitan ng email sa disabilitygateway@benevolent.org.au 

	Ibang mga website

	Ang website na ito ay naglalaman ng mga link papunta sa ibang mga site. Ang Pamahalaan ng Australya ay walang pananagutan sa mga patakarang pangpribado ng mga ikatlong partido, at hindi rin ito responsable sa anumang nilalaman ng mga website na naka-ugnay sa website na ito. Kapag bumisita ka sa ibang mga website mula rito, ipinapayo naming maging maingat at basahin ang kanilang patakaran sa privacy.

	Saan ka makakakuha ng karagdagang impormasyon tungkol sa aming mga patakaran sa privacy?

	Ang aming mga kaukulang patakaran sa privacy ay naglalaman ng karagdagang impormasyon tungkol sa aming mga gawi sa privacy, kabilang na kung paano ka makakahiling ng akses o pagwawasto sa personal na impormasyong hawak namin tungkol sa iyo, kung paano ka makakapagsumite ng reklamo kaugnay ng privacy, at kung paano namin pinapangasiwaan ang mga ganitong reklamo. Ang pagkolekta ng iyong personal na impormasyon ng alinman sa mga organisasyong nakatala sa ibaba ay nakasalalay sa partikular na serbisyong iyong ginamit.

	Maaari mong makuha ang pinakabagong bersyon ng aming mga patakaran sa privacy sa pamamagitan ng pagbisita sa aming mga website sa ibaba:

	· Commonwealth Department of Social Services (ang tagapondo ng Serbisyo)

	· Ang Benevolent Society (ang tagapamahala ng Serbisyo)

	


Cookies ng website

	Kapag nakikipag-ugnayan ka sa aming website, sinisikap naming gawing madali at makahulugan ang iyong karanasan. Kami, kasama ang aming mga third-party service provider, ay maaaring gumamit ng cookies at katulad na teknolohiya upang subaybayan ang aktibidad ng mga bumibisita sa website at mangolekta ng datos. Kabilang sa mga uri ng impormasyon na maaari naming kolektahin ay teknikal na detalye gaya ng IP address ng iyong computer at uri ng browser, pati na rin ang impormasyon ukol sa iyong pagbisita gaya ng mga produktong iyong tiningnan o hinanap, ang iyong lokasyon (bansa), mga link na iyong kinlik, at mga pahinang nagdala sa iyo papunta o palabas ng aming website.

	Kung matukoy ka namin batay sa impormasyong ito, anumang paggamit o pagsisiwalat nito ay isasagawa alinsunod sa Paunawa sa Pagkolekta ng Pribadong Impormasyon at ng aming sariling patakaran sa privacy.

	Ang cookie ay isang uri ng text file na inililipat mula sa isang website patungo sa hard drive ng iyong computer bilang bahagi ng proseso ng pagtatala ng impormasyon. Ang cookies ay nakatutulong sa amin upang mangolekta at mag-imbak ng impormasyon ukol sa mga bisita ng aming mga website, na may layuning paghusayin ang iyong karanasan sa pagba-browse at pag-order. Ang cookies ay naglalaan ng hindi inaasahan at natatanging numero sa computer ng bawat bisitang pumupunta sa aming website. Hindi ito naglalaman ng impormasyong makakapagpakilala sa bisita, ngunit maaari naming iugnay ang cookie sa anumang impormasyong pagkakakilanlan na ibinigay o naibigay na ng isang bisita habang ginagamit ang aming website.

	Gumagamit kami ng mga cookie na nananatili sa iyong computer sa loob ng itinakdang panahon o hanggang sa ito ay matanggal (persistent cookies). Itinatala ng mga cookie na ito ang clickstream information (mga datos na nag-uulat ng mga URL o pangalan ng mga pahinang binisita sa aming website). Maaari rin kaming gumamit ng mga cookie na pansamantalang umiiral lamang habang aktibo ang online session (session cookies) – pinapayagan ka ng mga cookie na ito na makapag-login sa iyong account at pansamantala ka naming matukoy habang ginagamit mo ang aming Website. Karamihan sa mga browser ay nagpapahintulot sa mga user na tumanggi sa cookies, ngunit maaaring makaapekto ito sa pag-gana ng ilang bahagi ng aming website.

	Maaari rin kaming kumuha ng serbisyo ng mga third party, gaya ng Google Analytics, upang subaybayan at suriin ang aktibidad sa website sa ngalan namin. Upang magawa ito, maaaring maglagay ng cookies o web beacons ang mga third party na ito upang subaybayan ang aktibidad ng gumagamit sa aming website. Ang impormasyong nalilikha ng mga cookie na ito (kabilang ang pinaikling IP address mo) ay ipinapadala at iniimbak ng Google, at iba pang tagapagbigay ng serbisyo ng third party, sa mga server sa Estados Unidos. Gagamitin ng Google ang impormasyong ito upang suriin ang paggamit mo, at ng iba pang mga gumagamit, ng aming website at mobile website, gumawa ng mga ulat para sa amin hinggil sa aktibidad sa website, at magbigay ng iba pang mga serbisyo na may kaugnayan sa paggamit ng website at internet.

	Ginagamit namin ang mga datos na kinokolekta ng mga third party upang maisagawa ang wastong pamamahala, pag-uulat, at pagpapabuti ng kalidad ng Website, gayundin ang pagsusuri ng paggamit nito.

	Makipag-ugnayan sa amin

	Kung mayroon kang reklamo o alalahanin tungkol sa privacy, mangyaring makipag-ugnayan sa amin sa pamamagitan ng pahinang Makipag-ugnayan sa Amin.

	Mayroon ka ring karapatang maghain ng reklamo tungkol sa aming mga gawi sa privacy direkta sa Privacy Commissioner (https://www.oaic.gov.au), na may kapangyarihang magbigay ng kompensasyon sa mga angkop na kaso.

	Ang Paunawa sa Pagkolekta ng Pribadong Impormasyon ay maaaring baguhin paminsan-minsan. Mangyaring palaging sumangguni sa pahinang ito para sa anumang pagbabago sa Paunawa sa Pagkolekta ng Pribadong Impormasyon.

